Divulgasãu: Kel dukumentu li é só pa da informasãu y pa dizenvolvimentu di polítika. El é ka un diklarasãu jurídiku vinkulativu. Kontiúdus des dukumentu pode ser alteradu di akordu ku kritériu di Gabineti Izekutivu di Saúdi y Sirvisu Umanu (EOHHS). Dizisãu pulítiku final ta stabelesedu di akordu ku rugulamentus di MassHealth y di orientason sub-regulamentar.

Xamada Trimestral di Jestãu di Kazus di Menbrus, Famílias y Kumunidadi: 9 de Otubru di 2025
AJÉNDA:
	Asuntu
	Oráriu

	Atualizasãu sobri tudu midjoria na Prestasãu di Sirbisu di CSN

	1:30 – 2:00 di tardi

	Riasãu di Menbrus y Famílias di CCM
	2:00 – 3:00 di tardi



[bookmark: _heading=h.1jr1isfxzmel]Riasãu y Konpanhamentu di Menbru y Família di CCM

1. Prugrama di Asistenti di Kuidadu Konpléksu (CCA)
Famílias di CCM purgunta ki tenpu ki MassHealth sta ta faze planu di publika un lista di ajensia di CSN ku pulítikas di kontratu di CCA na pájina di web di CCM.
Rispósta di OLTSS: Nu sta ta finda rekolha di informasãu di ajensias di CSN y nu ta spera publika kel lista na pájina di web di CCM na Otubru. Dja nu partilha ku CCM un raskunhu di un gráfiku ku informasãu ki dja nu ten te gósin y famílias pode kontakta ses diretor klíniku pa djuda-s atxa un ajensia di CCA.
Famílias di CCM purgunta si ten algun orientasãu konkrétu pa ajensias di CSN sobri kuzé ki é nesesáriu pa testis di tuberkulozi (TB) pa CCAs y si kel izijensia pode ser dispensadu.
Rispósta di OLTSS: Nu pode purgunta ajensias di CSN sobri kel asuntu li, má pa kel ki nu ta entende kes ajensia ta iziji testi di TB pa tudu enpregadus ki ten kontaktu diretu ku ses pasienti y kes izijensia é inpostu pa kes instituisãu ki ta da sertifikasãu y pa Dipartamentu di Saúdi Públiku di Massachussetts.
Famílias di CCM purgunta kal ki é kronograma pa atualizasãu di regulamentu di CSN ki ta inklui atualizasãu di izijensias di supervizãu di CCA.
Rispósta di OLTSS: Regulamentus atualizadu di CSN sta previstu pa prósimu otonu. Ta ben ten un runiãu públiku y ta pididu famílias pa sisti-l y pa da ses testemunhu sobri mudansas prupostu.
Famílias di CCM purgunta kal ki ta serba benifísiu si dexada LPNs superviziona CCAs.
Rispósta di OLTSS: Un menbru di família di Konselhu Konsultivu di CSN ki teve spriensia ku un LPN ta trabadja na kaza y ki kreba kel LPN pa fazeba supervizãu di CCAs é ki prizenta MassHealth kel ideia li. Primiti LPNs superviziona CCAs na kaza pode fasilita un ajensia di CSN enprega un menbru di família komu CCA si es dja ten LPNs ta trabadja na kaza ku kel menbru. Inbora MassHealth kre prupoi kel mudansa li, nu meste primeru konfirma ma ajensias di sertifikasãu ta permiti ten LPNs ta faze supervizãu di individus sen lisénsa pa ten sertéza ma ajensias pode aplika na rialidadi es mudansa.
2. 	Opsãu Fleksível di CCA y Opsãu di Asistenti di Kuidadu Pesoal (PCA)
Famílias di CCM pergunta si situasãu di un opsãu fleksível di CCA é igual ku kel opsãu di PCA.
Rispósta di OLTSS: Pa inplementa un opsãu di CCA, MassHealth debe primeru ten un manera di konpanha prugrama ki nu ten gósin, opsãu di PCA, ki inda ka é pusível nes mumentu. MassHealth ten stadu ta trabadja pa kria un modifikador di kobransa di kes óra di opsãu di PCA, ki ta ben primitiba-nós fla kal ki é diferensa entri opsãu di PCA y óras própi di PCA y konpanha kel prugrama. Inplementasãu di kel modifikador li sta planiadu pa 1 di Janeru di 2026 y e ta iziji kolaborasãu entri MassHealth, Tempus y CCM. Dadus di kobra opsãu di PCA é nesesáriu pa avalia kumó ki prugrama di opsãu di PCA sta ta funsiona. Si es prugrama sta ta bai dretu, kel ikipa di CSN ta prizenta diresãu di MassHealth, ki ta konsidera, anton, un fleksibilidadi similianti pa sirvisus di CCA. Disizãu di diresãu di MassHealth ta dipendii di anbienti fiskal di mumentu y di inpaktus di orsamentu asosiadu ku inplementasãu di un opsãu di CCA.
Famílias di CCM pergunta kal ki ta serba prazu pa revizãu di dadus di opsãu di PCA dipos di inplementasãu di un modifikador di kobransa.
Rispósta di OLTSS: Nu ka ten un planu ku datas pa kel rekolha di dadus. Nu kre rakodje dadus di pelumenus seis mês pa avalia kumo ki prugrama sta ta funsiona. Ten un atrazu di tres mês na nós sistema di kobransa, pur isu nu ka ta ser kapas di kodje dadus di seis mês até 9 mês dipos di inplementasãu di kel modifikador li. Nes mumentu li, nu ta avalia kes dadu y nu ta determina si nu prisiza di más dadu y ki pasu ki nu ta ben da.
Famílias di CCM pergunta kas ki é spesífiku kestãu ki nu sta spera ma dadus di faturasãu di opsãu di PCA ta ben responde?
Rispósta di OLTSS: Nu sta ta spera ma kel modifikador di opsãu PCA ta djuda-nu identifika si ten uzu izajeradu o subutilizasãu y si sin, kal ki é se nível. Ten un modifikador ta djuda konpanha má e ka ta djuda inpidi prubléma di sobrifaturasãu. Si nu atxa un faturasãu izajeradu, nu ta meste kria un prusésu pa rezolve kel prubléma.

Famílias di CCM fla ma MassHealth deve toma in konta diferenti kontestus ki pode kontribui pa utilizasãu reduzidu di óras y es sujiri pa MassHealth diskuti diferentis senáriu ku famílias. Pur izénplu, alguns família pode disidi mante ses óra di CSN komu óras ki ka utilizadu in ves di konverte-s na opsãu PCA, si es ta sinti ma es ka ten djuntadu mutu óra ki ka uzadu.
Famílias di CCM pidi MassHealth pa el repensa planus pa rekolha y análize di dadus ku fin di es ser kapas di inplementa un opsãu fleksível di CCA más diprésa, konsiderandu grandi ajuda ki es prugrama móda kel li ta ben ser pa menbrus y famílias. Un família sujiri pa famílias mante un fodja di konpanhamentu ki MassHealth ta tomaba pa analiza dadus na óra.
Rispósta di OLTSS: MassHealth ta toma-l en konsiderasãu pa diskusãu. MassHealth sta ta trabadja pa kria un instrumentu di konpanhamentu di MassHealth pa família; entretantu, nu ten stadu ta pensa ma es ferramenta ta serba opsional pa família. MassHealth ten algun priokupasãu ku iziji famílias pa konpanha ses óra, konsiderandu ki família dja sta ta diministra txeu kuza.
Famílias di CCM fla ma txeu família dja sta ta konpanha kes dadu, já ki es ka ten otu manera di sabe kantu óras ki es sta ta uza y es sta ta tenta ka abuza na ninhun di kes sirvisu. Alguns família pergunta si diretoris klíniku ta pode apoia-s na prusésu di konpanhamentu.
Rispósta di OLTSS: Jestoris klíniku di CCM (CMs) ka é kapas di odja na óra ki sirvisus menbrus resebe; CMs ta mesteba riuni kes informasãu o diretamenti di fornesedoris o di famílias. Na kazu di sirvisus di PCA, famílias ta presizaba di informa kes óra di sirvisus di PCA ki es resebe.
Famílias di CCM fla ma kes rezultadu di entrivistas kualitativu di CCA ka ta fla ma CCA kriadu pa responde kes óra ki é ka prienxedu ku enfermajen.
Rispósta di OLTSS: Sirvisus di Asistenti di kuidadu konpléksu (CCA) ka foi kriadu pa substitui kuidadus di enfermajen. MassHealth kria sirvisus di CCA pa oferese menbrus ku konpleksidadi médiku un otu sirvisu na kaza y pa inklui un via pa famílias pagadu pa kes kuidadu. Sobrepuzisãu entri CCA y CSN é mutu poku y ka ta izijidu família pa muda ninhun tarefa di enfermajen pa CCA. Pamódi kel sobrepuzisãu é mínimu, kes sirvisu di CCA ki kresentadu ka teve ninhun grandi inpaktu na kes óra di enfermajen prienxedu kontra kes ki ka prienxedu pa kel prugrama na jeral.
Famílias di CCM purgunta si ten otus dadu sobri CCA ki sta ta kodjedu, móda nunbru di famílias ki sta ta uza CCA pamódi es ka konsigi prienxe ses óra di enfermajen?
Rispósta di OLTSS: MassHealth ka ten gósin ninhun otu kulesãu di dadus kualitativu formal pa len di peskiza sobri spriensia di menbrus y entrevistas kualitativu. Nu diskuti sirvisu ku ajensias frekuentemente y nu planeia kontinua ta diskuti kel tópiku ku Konselhu Konsultivu di CSN. MassHealth ta faze rialmenti rekolha di utilizasãu di dadus di CCA y e ta konpara regularmenti kel dadu pa utilizasãu di otus sirvisu y Administradoris Klíniku di CCM ta pergunta famílias pamódi ki es ta utiliza CCAs senpri ki es ta papia ku família sobri kel sirvisu.
Famílias di CCM purgunta sobri pusibilidadi di akresenta entretantu lijeru fleksibilidadi, móda konverte óras di enfermajen ki ka uzadu di manera ki ta podeba inkluídu na otorizasãu préviu (PA) di CCA. Pur izénplu, un menbru ten dôs óra di trabadju pa sumana ki podeba serba fetu pa un infermera o un CCA, má es ta fika na PA di enfermajen. Si kes óra ka for utilizadu, es pode konvertedu na óras pa CCA?
Rispósta di OLTSS: MassHealth ka pode otoriza un fleksibilidadi di CCA gósin; má MassHealth sta ta plania prupoi mudansas na regulamentu di ajensia di CSN, inkluíndu primiti óras di CCA ki ka uzadu pasa pa PA.
Famílias di CCM purgunta si famílias di CCM ta podeba ser PCAs pa ses fidju menor.
Rispósta di OLTSS: Kes Séntru pa Medicare y Medicaid (CMS) ka ta primiti un menbru di família legalmenti responsável, inkluíndu pai ku mãi, o maridu/mudjer, pa ser un PCA.
3.	Kordenasãu Konpreensivu di Kuidadu/ Jestãu di Kazu (C4M)
Famílias di CCM purgunta kal ki é stadu di RFR di Jestãu di Kazu?
Rispósta di OLTSS: MassHealth sta ta prepara pa rekomenda un lisitador pa lideransa. Data di kumesu di operasãu pa kel prugrama é na anu ki sta ben.
Famílias di CCM purgunta kal ki é kes spesífiku pasu ki ta mestedu konpleta antis di kel prugrama inplementadu?
Rispósta di OLTSS: Gósin nu sta na prusésu di trimina nos avaliasãu y leba un disizãu preliminar pa diresãu pa aprovasãu. Óra ki e aprovadu, nu ta meste un aprovasãu formal di diresãu di MassHealth y di EOHHS.
4.	Terapia Intravenozu Móvel
Famílias di CCM purgunta si ten algun informasãu resenti sobri terapia móvel di idratasãu intravenozu pa pupulasãu di CCM?
Rispósta di OLTSS: Ka ten, nes mumentu, ninhun via pa MassHealth paga sirvisus móvel di idratasãu intravenozu. Ten ikipas ki sta ta trabadja pa spandi “Saúdi Integradu Móvel” na MassHealth, ki ta inkluiba idratasãu intravenozu móvel; má, es pulítika inda sta mutu lonji di kontise. Ajensias di saúdi podi diministra idratasãu intravenozu ku un enfermeru ki ta bai kaza; má ta mesteba un órdi permanenti y es ka ta pode respondeba kazus di urjensia, nun formatu di plantãu. Kes família interesadu na rasebe idratasãu intravenozu pa un ajensia di saúdi dumisiliar deve konversa ku ses dotor sobri pasa un órdi y manda-l pa ajensias di saúdi dumisiliar di se zona.

